
 Annotatsiya: Ushbu maqolada 2025 yilda O‘zbekistonda yoshlar 

tadbirkorligini rivojlantirishga qaratilgan davlat dasturlari va moliyaviy ko‘mak 

vositalari tahlil qilinadi. Prezidentning 13 oktyabrdagi PQ-4862-sonli qaroriga 

asosan, yoshlarga imtiyozli shartlarda kreditlar taqdim etilishi va ularni 

tadbirkorlik faoliyatiga jalb etish choralari bayon etilgan. Yoshlarga o‘z 

bizneslarini yo‘lga qo‘yish uchun ta’lim, mikrokreditlar va davlat kafolatlari 

orqali keng imkoniyatlar yaratilayotgani ta’kidlangan. Shuningdek, “Har bir oila 

– tadbirkor”, fermer va hunarmandchilikni qo‘llab-quvvatlash dasturlari 

doirasida ham yoshlar tadbirkorligini rag‘batlantirish imkoniyatlari yoritib 

berilgan.  

Kalit so‘zlar:  Yoshlar tadbirkorligi, imtiyozli kreditlar, mikrokreditlar, davlat 

dasturlari, ta’lim, tadbirkorlikni qo‘llab-quvvatlash, iqtisodiy diversifikatsiya, 

yoshlar siyosati, hunarmandchilik. 

 

Annotation: This article analyzes the government programs and financial 

support mechanisms introduced in Uzbekistan by 2025 to promote youth 

entrepreneurship. Based on Presidential Decree No. PQ-4862 dated October 13, 

preferential credit terms and initiatives to engage young people in entrepreneurial 

activities are discussed. The article highlights how young individuals are provided 

with broad opportunities through vocational training, microloans, and state 

guarantees to launch their businesses. Furthermore, it outlines support under 

programs such as "Every Family is an Entrepreneur," support for farmers, 

artisans, and employment promotion.  

Keywords: Youth entrepreneurship, preferential loans, microloans, government 

programs, education, entrepreneurial support, economic diversification, youth 

policy, craftsmanship. 

O‘zbekistonda yoshlarning o‘z biznesini yo‘lga qo‘yishini rag‘batlantirish —

 iqtisodiyotni diversifikatsiya qilish va ish o‘rinlarini yaratishning muhim 

mexanizmi hisoblanadi. 2025 yilga kelib mamlakatda yoshlar tadbirkorligiga 

bag‘ishlangan bir qator yirik dasturlar va mablag‘langan jamg‘armalar shakllandi, 

ular orqali imtiyozli kreditlar, investitsiya va kafolatlar taqdim etilmoqda 

Bugungi kunda tadbirkorlikni boshlash istagidagi yoshlar Prezidentning 13 

oktyabrdagi PQ-4862-sonli qarori bilan Yoshlar tadbirkorligini qo‘llab-quvvatlash 

dasturi doirasida imtiyozli kredit mablag‘laridan foydalanishlari mumkin. Bunday 

kreditlar Markaziy bankning asosiy stavkasida, ya’ni hozirda 14 foizda 3 yilgacha 

imtiyozli davr bilan 7 yilgacha muddatga ajratiladi. Oddiyroq aytganda, yoshlar 

dastlabki 3 yil davomida faqat kredit foizini, 4-yildan boshlab esa kredit  bo‘yicha 

ham asosiy qarz, ham foiz to‘lovini to‘lashadi. Bunda, albatta, har bir  loyihaning 

natijadorligi, pul tushumlari va boshqa jihatlarini inobatga olgan holda muddat 

belgilanadi. Kimningdir loyihasiga 3 yil, kimgadir 5 yil yetarli bo‘lishi mumkin. 

Ushbu dastur doirasida kredit olish istagini bildirgan yoshlar, dastavval, kasb-

hunar va tadbirkorlikka o‘qitish bo‘yicha nodavlat ta’lim tashkilotlari kurslarini 

muvaffaqiyatli tamomlashi, ularning maxsus sertifikatini olishi talab etiladi. 

Yoshlar mikrokreditlar olgan holda tadbirkorlik boshlashlari ham mumkin. Bunda 

mikrokreditlar jismoniy shaxslarga bazaviy hisoblash miqdorining 150 

baravarigacha ta’minotsiz ajratiladi; Agar yosh tadbirkor mikrofirma va kichik 

korxona ta’sis etgan bo‘lsa, uchinchi shaxs kafilligi, sug‘urta polislari, kredit 

hisobiga sotib olinayotgan mol-mulklar garovi, Tadbirkorlik faoliyatini qo‘llab-

quvvatlash davlat jamg‘armasining kafilligi va qonun hujjatlarida nazarda tutilgan 

boshqa ta’minot turlari asosida bazaviy hisoblash miqdorining 1000 baravarigacha 

mikrokredit olishi mumkin. Shuningdek, yoshlar o‘z tadbirkorlik faoliyatini 

amaliyotga tadbiq etishlari uchun boshqa dasturlar , jumladan, “Har bir oila – 

tadbirkor”, Fermer, dehqon xo‘jaliklari va tomorqa yer egalarini qo‘llab-

quvvatlash, Hunarmandchilikni rivojlantirish va Bandlikka ko‘maklashish 

dasturlari doirasida ham imtiyozli kredit olish imkoniyatiga egalar. 

 Xulosa: Imtiyozli kreditlar yoshlarini mustaqil tadbirkor sifatida shakllantirish, 

eng muhimi — uzoq muddatli likvidlik manbaiga ega qilish orqali mamlakatda 

raqobatbardosh kichik biznes segmentini ilm-fan va raqamli texnologiyalar  bilan 

chambarchas bog‘lash imkonini beradi. 2025 yilda kamida 50 ming nafar  yoshni 

tadbirkorlikka jalb qilishni nazarda tutmoqda. Ushbu yo‘nalishdagi tizimli 

chora-tadbirlar yoshlar ishsizligini kamaytirish, innovatsiya jarayonlarini tezlatish 

va ijtimoiy barqarorlikni ta’minlashda hal qiluvchi o‘rin tutadi. 

